
Ներածություն 
Ստեղծագործական ընդունակությունը 

երաժշտական կատարման ոլորտում՝ երաժշտա-
կերպարային մտածողության ընդունակություն 
է, պարունակում է իր մեջ, իհարկե, «երա-
ժշտական լսողություն» վերհիշական ընդունա-
կությունը։ Բայց զարգացման գործընթացից 
երաժշտական լսողությունը առանձնացված չէ։ 
Այլ կերպ ասած, տվյալ ձևավորված վերհիշական 
ընդունակությունը, ստեղծագործական ընդու-
նակության զարգացման գործընթացի մեջ 
ներառված, ինքնին չի զարգանում։ Սակայն 
կարելի է խոսել նրա փոխակերպման և ձևա-
փոխության մասին՝ որպես առանձին ընդունա-
կության և որպես երաժշտակերպարային 
մտածողության ստեղծագործական ընդունա-
կության հիմք [5, էջ  68]: 

Ստեղծագործական ընդունակությունները 

պայմանավորված են պարբերաբար նոր հնա-
րավորությունների ի հայտ գալով [5, էջ 65]: 

Երաժշտական ընդունակությունների զար-
գացումը ենթադրում է հոգեբանական մեխա-
նիզմների իմացություն, որոնք ընկած են երա-
ժշտական մտածողության և երևակայության 
հիմքում և պայմանավորված է հանդես եկող 
կերպարների վերարտադրման հիմնական գործ-
ընթացների որակներով։ 

Երաժշտական մտածողությունը հմտորեն 
օգտվում է յուրօրինակ ֆենոմեններից, հնչյուն-
ների համակցություններով՝ օժտված մելոդիկ, 
հարմոնիկ կամ այլ հնչյունային բնորոշումներով 
[5, էջ 70]: 

Ուսումնասիրություններ 
Երաժշտական մտածողության ուսումնասի-

րությունը արդիական է երաժշտական գիտու-
թյան բոլոր բնագավառների համար, քանի որ 

մտածողությունը հանդիսանում է երաժշտական 
գործունեության ցանկացած ձևի գեղարվեստա-
կան նշանակության գերակշռող հատկանիշ։ 

Լիովին հասկանալի է, որ երաժշտի գոր-
ծունեության յուրաքանչյուր ձև կապված է երա-
ժշտական մտածողության որոշակի ուրույն 
դրսևորումներով։  

Երաժշտական մտածողության էությունը 
հասկանալու համար մեծ նշանակություն ունի 
նաև նրա պրոցեսուալ կողմը՝ կապված մարդու 
զգայական-լսողական և մտավոր գործունության 
միասնության հետ։ Այլ կերպ ասած, խոսքը 
գնում է յուրատեսակ երաժշտական մտածողու-
թյան «երաժշտալսողական» հոգեբանության 
մասին։ Այդ պատճառով, երաժշտական մտա-
ծողության հետազոտության ընթացքում ան-
հրաժեշտ է ընդգծել ևս մի ասպեկտ՝ հոգեբա-
նական։ 

Երաժշտական մտածողությունն ունի իր 
կառուցվածքը, այն անբաժան է ընդհանուր 
մտածողության գործընթացից։ Ակնհայտ է, որ 
երաժշտական մտածողության էությունը կայա-
նում է նրանում, որ ամբողջացնելով մտածողու-
թյան գործընթացի բոլոր հիմնական գծերը, այն 
տալիս է նրանց գեղարվեստական–երաժշտա-
կան որակ։  

Երաժշտական լսողության կապերի բարդ 
կերպարը՝ ընկալման և հիշողության համա-
կարգի միջոցով՝ երաժշտական մտածողության 
հետ, թույլ է տալիս կարծել, որ երաժշտական 
մտածողության գործունեությունը որոշվում է 
հիշողության երաժշտական ընկալման ակտի-
վությամբ։  

Բնութագրելով երաժշտական հիշողու-
թյունը, անհրաժեշտ է ընդգծել, որ այն միշտ 
իրենից ներկայացնում է միասնություն, որում 
ամեն կոնկրետ դեպքում բաղադրամասերի 
փոխազդեցությունը անհատական է, նրանցից 
յուրաքանչյուրը կարող է գտնվել առաջին գծում 
[3, էջ 10]:  

Երաժշտական հիշողություն կա բոլոր 
սովորողների մոտ, բայց նրա որակը նմանատիպ 
չէ։ Այն կախված է, առաջին հերթին, նրանց 
երաժշտական մտահորիզոնի լայնությունից, 
երկրորդ՝ հիշողության մարզման ինտենսիվու-
թյունից, երրորդ՝ ունկնդրվող ստեղծագործու-
թյան արագ հիշելուց, և վերջապես չորրորդ՝ 
երաժշտության ընկալումից, որովհետև նախքան 
հնչող ստեղծագործությունը հիշելը, պետք է 
սկզբում ճիշտ ընկալել այն։ 

Պրակտիկան ցույց է տալիս, որ հաճախ 
որևէ ստեղծագործության արագ և ճիշտ հի-
շելուն խանգարում է լավ երաժշտական ընկալ-
ման բացակայությունը։ Երաժշտական ընկա-
լումը, լսողության կենտրոնում, այն երաժշտա-
կան երևույթների արտացոլումն է, որոնք տվյալ 
պահին գործում են մեր լսողական ապարատի 

վրա։ Ընկալումը՝ մեր կողմից երաժշտական 
երևույթների ճանաչման ելակետային և հիմնա-
կան պահն է։ Նրա արդյունքները՝ զիտակցու-
թյան մեջ դրոշմված, հետագայում դառնում են 
հիմք մտածողության և լսողական երևակայու-
թյան գործունեության համար։ Օրինակ՝ փոքր 
երեխաները երբեմն չեն կարողանում ճիշտ 
կրկնել ձայնով որևէ երգ ոչ այն պատճառով,որ 
նրանք այն չեն հիշել, այլ, որովհետև չեն ընկալել 
ինտոնացիոն կամ մետրառիթմիկ կառուցվածքը։ 
Եթե աշակերտը, ձայնով կրկնելով մեղեդին, 
անընդհատ կատարում է միևնույն սխալները, 
ապա դա վկայում է նրա վատ երաժշտական ըն-
կալման մասին, և ոչ թե հիշողության։Այն դեպ-
քում, երբ սովորողը երգում է որևէ երգ, ամեն 
անգամ անելով տարբեր սխալներ, ապա նրա 
մոտ և՜ ընկալումը, և՜ հիշողությունը թույլ են։ 

Քանի որ ցանկացած երաժշտական գոր-
ծունեոության համար պարտադիր է լավ ըն-
կալում, ուստի և նրա դաստիարակությամբ 
անհրաժեշտ է զբաղվել բոլոր աշակերտների 
հետ։ 

Երաժշտական ընկալումը պետք է զարգաց-
նել հատկապես դպրոցի ցածր դասարաններում 
և ուսումնական հաստատությունների առաջին 
կուրսերում [5, էջեր 9-10]: Ինչպես պրակտիկան 
է ցույց տալիս, սովորաբար վատ արդյունքները 
ստացվում են որևէ տեսական հասկացություն-
ների բացատրության դեպքում միաժամանակ 
դրանց լսողությամբ ծանոթացումը։ Սովորող-
ները արագ ընկալում են դրանք մտավոր, բայց 
երկար ժամանակ չեն կարողանում ոչ ճիշտ 
երգել, ոչ էլ լսողությամբ ճիշտ որոշել, ինչը դժվ-
արեցնում է դրանց գործնական օգտագործումը։ 
Դա տեղի է ունենում, որովհետև լսողությամբ 
որոշելու ունակությամբ օժտված լինելը, ինտո-
նավորումը կամ լսողությամբ որևէ երաժշտա-
կան երևույթի գրառումը պահանջում է 
զգալիորեն շատ ժամանակ, քան նրա մասին 
տեսական գիտելիքների յուրացումը [5, էջ16]:  

Յուրաքանչյուր ընդունակություն ոչ թե 
ինքնուրույն է, այլ կոնկրետ գործունեության մեջ 
իրականացվող։ Հետևաբար, չի կարելի խոսել 
ընդունակության մասին առանց համապատաս-
խան գործունեության հետ հարաբերակցելու, 
ինչպես նաև պետք է կարևորել, որ ընդունա-
կությունները որոնվում են այս կամ այն 
գործունեության հոգեբանական վերլուծության 
ընթացքում։ 

Անդրադառնալով երաժշտական օժտվածու-
թյան վերլուծությանը, նախ և առաջ նրանում 
պետք է ընդգծել ընդհանուր և առանձնահատուկ 
կողմեր։ Դա կարող է կատարվել երկու տեսան-
կյունից. առաջին հերթին կարող են առանձ-
նացվել այնպիսի անհատական–հոգեբանական 
առանձնահատկություններ, որոնք պահանջվում 
են երաժշտական գործունեության համար (օր.՝ 

երաժշտական լսողություն), նաև այնպիսիններ, 
որոնք անհրաժեշտ են և երաժշտության, և 
մարդկային գործունեության շատ այլ տեսակ-
ների համար (օր.՝ ուշադրության որոշ առանձ-
նահատկություններ)։ Բացի այդ, կարելի է 
առանձնացնել այն առանձնահատկությունները, 
որոնք անհրաժեշտ են երաժշտական գործունե-
ության բոլոր տեսակների համար, և այնպիսին-
ները, որոնք պահանջվում են միայն դրանցից մի 
քանիսի համար։  

Երաժշտական գործունեության հիմնական 
տեսակներն են համարվում. 

• երաժշտության ունկնդրում  
• երաժշտության կատարում 
• երաժշտության հորինում  
«Երաժշտական լսողությունը, օրինակ, պա-

հանջվում է դրանցից յուրաքանչյուրի համար, 
մինչդեռ ինքնատիրապետումը կամ կատարողա-
կան կամքը (լսարանին իր կամքին ենթարկելու 
կարողություն) անհրաժեշտ են միայն կատարողա-
կան գործունեությանը» [6, էջ 42]: Երաժշտական 
լսողության բարձր աստիճանը երաժշտական 
գործունեության մեջ ֆիզիոլոգիական և հոգե-
բանական տեսանկյունից հանդիսանում է 
երաժշտական մտածողությունը։ Վերջինս 
հիմնվում է ներքին պատկերացումների, փորձի, 
լսողական կերպարները հիշողության մեջ 
պահելու, ինչպես նաև գիտելիքների վրա, որոնք 
կօգնեն ստեղծել զուգակցություններ։ 

Երաժշտական մտածողությանն են վերաբե-
րում հետևյալ մշակված ընդունակությունները.  

1) հասկանալ, վերլուծել և անվանել լսածը; 
2) մտովի պատկերացնել և լսել երաժշտա-

կան խոսքի տարբեր տարրեր և ակտիվորեն 
օգտվել այդ պատկերացումներից; 

3) գնահատել ընկալվող երաժշտությունը, 
հնչողության որակը: 

Երաժշտական մտածողության կազմակեր-
պող սկզբունքներից է ռիթմը: Ռիթմի զգացո-
ղությունը հանդիսանում է այն հիմնական 
մեխանիզմներից մեկը, որը թույլ է տալիս մար-
դուն ընկալել երաժշտությունը որպես ամբող-
ջություն: Ինչպես ինտոնացիան է արտահայ-
տում երաժշտական խոսքը, այնպես էլ ռիթմը 
կազմակերպում է նրա ժամանակային մտածո-
ղությունը: Ռիթմի զգացողությունը հանդի-
սանում է երաժշտական մտածողության կա-
ռուցվածքային հիմքը: Այն ապահովում է երա-
ժշտության ամբողջական ընկալումը, կանխա-
տեսման ևձևային ինտեգրման կարողությունը: 

Այսպիսով, ռիթմը ոչ միայն ձև է, այլև 
մտածողության դինամիկ մոդել: 

Երաժշտական ունակությունները անբա-
ժան են երաժշտական մտածողությունից [6, էջ 
77]: Դիտարկել ունակությունները ոչ թե որպես 
առանձնացված որակներ, այլ որպես հոգեբա-
նական գործունեության ձև: Յուրաքանչյուր 

երաժշտական երևույթ պետք է ուսումնասիրվի 
իր դինամիկ շարժման մեջ՝ որպես մտածողու-
թյան և զգացմունքի միասնություն: 

Իրական երաժշտական գործունեությունը 
պահանջում է ոչ միայն ընկալման և հնչյունների 
տարբերակման  կարողություն, այլև դրանց 
իմաստային և կառուցվածքային ըմբռնում: 

Երաժշտական մտածողությունը, իր հեր-
թին, արտահայտվում է ինտոնացիոն, ձևային և 
հուզական կապերի միջոցով, որոնք միավորում 
են տարբեր հնչյունային ազդակները մեկ 
ամբողջական համակարգի մեջ: 

Եզրակացություն 
Այսպիսով, կարևոր է վերլուծել այն հոգեբա-

նական մեխանիզմները, որոնք ապահովում են 
երաժշտական ընկալման, հիշողության և ստեղ-
ծագործական մտածողության արդյունավե-
տությունը: 

Քանի որ ցանկացած գործոն կամ գործ-
ընթաց, որն ի սկզբանե մարդուն հատուկ է, ան-
պայման պետք է ենթարկվի ոչ միայն զարգաց-
ման, այլ անհրաժեշտ է հնարավոր նախա-
դրյալների առկայություն այդ զարգացմանը 
հասնելու համար, ուստի ընդունակությունների 
համակարգում մեծ նշանակություն ունեցող 
երաժշտական մտածողության ձևավորումը 
անքակտելիորեն կապված է ընդհանուր մտա-
ծողության համակարգին։ 

Երաժշտական մտածողության անփոխարի-
նելի դերը երաժշտական ընդունակությունների 
համակարգում թույլ է տալիս ընդլայնել ու ընդ-
հանրացնել այդ ունակության վերաբերյալ տե-
սակետներն ու միտումները, որոնք ի վերջո հան-
գեցնում են խնդրի բացահայտմանը, որը մինչ 
օրս գոյություն ունեցող պրակտիկ գործունեու-
թյան մեջ՝ հիմնավորված տեսական դրույթնե-
րով, մնում է մշակվող և զարգացում պահանջող: 

